
Nd. 553. Frumvarp til laga [234. mál]
um breyting á lögum nr. 30 28. apríl 1966, um meðferð, skoðun og mat á slátur-
afurðum.

(Lagt fyrir Alþingi á 89. löggjafarþingi, 1968-69.)

Í stað "þrjú ár"
1. gr.

síðari málslið 2. málsgreinar 2. gr. laganna komi: fimm ár.

2. gr.
Lög þessi öðlast þegar gildi ..

Athugasemdir við lagafrumvarp þetta.

Í 2. grein laga 30/1966, um meðferð, skoðun og mat á sláturafurðum, segir að
sláturfénaði, sem slátra á í því augnamiði að flytja kjötið nýtt, kælt, fryst, saltað
eða á annan háU verk að á erlendan markað eða til sölu og neyzlu innanlands, skal
slátra í löggiltum sláturhúsum og kæling og frysting kjötsins fara fram í löggiltum
frystihúsum. Atvinnumálaráðuneytið löggildir sláturhús og frystihús, að fengnum
meðmælum frá yfirdýralækni eða hlutaðeigandi héraðsdýralækni, ef húsin eru að dómi
þeirra svo fullkomin að gerð og öllum útbúnaði, að hægt sé þess vegna að fullnægja
nauðsynlegum heilbrigðis- og hreinlætiskröfum.

Ráðherra getur þó, þar sem brýn nauðsyn krefur, leyft slátrun til eins árs í senn
í sláturhúsum, sem ekki eru svo úr garði gerð, að löggilding geti farið fram á þeim, ef
yfirdýralæknir og hlutaðeigandi héraðsdýralæknir telja, að slátrun og meðferð slátur-
afurða geti tekizt þar á viðunandi hátt. Undanþágu má þó ekki veita nema í þrjú ár
frá gildistöku laganna.

Enda þótt miklar endurbætur hafi verið gerðar á sláturhúsum í landinu frá því
að lögin voru sett, eru þó enn þá nokkur sláturhús, sem eru þannig úr garði gerð, að
þau fullnægja ekki fyllstu kröfum til löggildingar. En unnið er að endurbótum á
þessum húsum og til að koma í veg fyrir að slátrun leggist niður á þeim stöðum, þar
sem svo er ástatt, er nauðsynlegt að framlengja heimild til undanþágu frá því sem
nú er í lögunum, eða úr þremur árum í fimm ár.


